Тәуелсіздік  және  тіл мәселесі
"Қазақтың тілі соншалықты мол.  Ләкін қазақтың тіліменен  қандай кітап болса да жазуға болады. Қазақ тілі мұншалықты жатық әм анық болар еді, егер де біздің қазақтар аңғарып, бөтен тіл араластырмастан ілгері бастырып сөйлесе."
 Ыбырай Алтынсарин
	Тіл  қай елде болса да қастерлі,құдіретті. Ол-достықтың  кілті,  ынтымақтастың бастауы,  ырыс-берекенің  алды,  ұлттың  әрі жаны,әрі  ары.Тілсіз  қоғамның  қандай  түрі болса  да, өмір  сүре  алмайды, ол  тілдің  өзі қоғам  бар  жердеғана  пайда  болып, өмір сүреді. Демек,  қоғамнан  тыс,  бөлек  тіл  жоқ.  Тіл қоғамның  жемісі.  Тіл  әрбір  адамға  ана  сүтімен  бірге  еніп,  қалыптасады. Тіл  байлығы -әрбір  ұлттың  мақтанышы.  Ол- атадан  балаға  мирас болып  қалатын баға  жетпес  мұра.
Биыл  бізде  Тәуелсіздігімізге  30 жыл, ия, ол- біз  үшін үлкен жетістік, зор  мәртебе.  Ата-бабаларымыздың  аманат еткен ұлан- ғайыр,байтақ  жеріміз бар, бабалардың қанымен  , аналардың  көз  жасымен  келген тіліміз бар! Тәуелсіз  ел  екенімізді білдіретін  белгі - нышандарымыз бар: әрқашан ашық  аспанының,  күн сәулесінің ,еркіндіктің, ерліктің, байлықтың белгісі бейнеленген Туымыз, Елтаңбамыз, әсем де , патриоттық сезімге бөлейтін жүректен  шыққан  сөзі бар -Әнұранымызбен әрқашан  мақтан  етеміз!   Біздің Мемлекетімізді  Елбасымыздың арқасында, көптеген ел  танып,біліп  жатыр. Осының  бәрі әрине біздің осы уақытқа  дейінгі  еңбегіміз,  жетістігіміз ,  қуанышымыз! 
 Әрине,   біз  тыныш, бейбіт, егеменді   елде ,туған  жерімізде өмір  сүріп  жатырмыз ,  бірақ  осы жерде  айта  кететін жай,  Тәуелсіздік  алған 30 жылда қазақ тіліміздің жағдайы,  деңгейі  туралы сөз  қозғамақпын. 
Елбасы "Болашаққа бағдар:  рухани  жаңғыру"  атты  бағдарламалық  мақаласында  Мемлекеттік  тіл  ұлттық  сананың  басты  кілті екенін  айырықша  атады.  Мақалада  айтылғанғандай,ұлттық  код бұл- ең  алдымен , тілде. Көшбасшымыз: "Ұлтты күшейтудің бірінші  тетігі-тіл," Қазақстанның болашағы- қазақ  тілінде",  "Тілге деген көзқарас-шындап  келгенде,  елге  деген  көзқарас "  деген  сөздері  барша  Қазақстандықтар  үшін бір  үлкен бағыт  сияқты. Әлбетте , әрбір  сөздің жаны бар...
Біздің  Ата  Заңымызда  "Қазақстан  Республикасының Мемлекеттік тілі -Қазақ  тілі" деп  жазылған. Ал  орыс тілін -ресми  тіл  және  мемлекеттік тілмен  бірдей  қолданылады  деп  айтылған. Біз  Конституция  талаптарын  орындауға  міндеттіміз.  Осы  міндетімізді  аса, шектен  тыс  орындап  кеткеніміз бәрімізге  мәлім.
 Мені іштей қынжылтатыны , Ресми  тіл-  орыс тілі  өзіміздің  ана тіліміз- қазақ тілінен басым болып кеткен  сияқты.....
Біріншіден," Кеңсе  тілі қазақша  болмай, іс  оңбайды...." -деп  Сәкен  Сейфуллин айтып  кеткендей,  әрбір  ұйымдарда  кеңсе  қағаздарының  барлығы  дерлік орыс  тілінде  жүргізіледі.  Әрине содан  кейін  барып  қана  өз  ана  тілімізге  аударылады.Соңғы екі  жылда  ғана екі  тілде  жүргізіледі. Неге  екі  тілде?  
Екіншіден, Қазір  еліміздегі  қай қалада  болмасын  көшелерден  жарнамаларды  көруге болады. Барлығы әрине екі  тілде.  Аударманың  бір  қызығы,  бізде қазақ  тілі  бай  ,  көркем  тіл .Соған қарамастан  сөйлемдер мен тіркестерді  орыс  тілден  аударып,  сол  тілдің баламасымен  мағынасы өзгеріп  кетеді... 
Қазақстан-  көпұлтты,  ынтымақтастығы  зор,тотолитарлы  мемлекетпіз, ия  ол да  мақтанарлық жайт, оған  қоса -Қонақжаймыз!  Бірақ  Осы қонақжайлығымыз  тіпті басымдығы  сонша, он қазақтың ортасында   бір  басқа  ұлт  өкілі болса  өз  тілімізді шұбарлап  сол ұлт өкілдерінің тілінде  сөйлеп  кетеміз. ОЛ әрине  біздің  басқа ұлттармен  татулығымызды, қонақжайлығымызды әрқашан  ынтымақта болу  керектігін  ата -бабаларымыз қанымызға  сіңіріп  кеткен!  Бірақ,  неге  олар осы  елді -Отаным, Елім деген  мақсатпен   неге Мемлекеттік  тілде  сөйлемеске! Өйткені ,ешқандай  талап жоқ!  Мысалы, дүкенде  немесе  кез келген басқа  мекемеге  кіргенде ,қазақ  тілдінде сөйлеуге талап ,  міндет    қойса....Тағы  бір  мысал келтірсек, Дүкен,Шаштараз,Дәмхана, тіпті  болмаса Дәретхананың  аттары екі  тілде  жазылып  тұратыны! Жолаушы автобустарда аялдаманың  аттарын  екі тілде  хабарлайды, соңғы кездерде  тіпті  үш  тілде  жазуды,  хабарлауды шығарды (ағылшын  тілі). Соншама осы  30 жылда  жаттап  алуға  болмас па  еді!  Басқа  мемлекеттерде барсаң, тек  өз  мемлеттік тілдерінде сөйлейді . Ешқандай  басқа  екінші  тіл деген  жоқ ! Ол  тілді  білмесең  ол " өзіңнің  шаруаң "-деген  сияқты...
 Әлемде  дәл  біздей  тілді  үйрену  үшін  30   жыл уақыт  сарп  еткен  ұлт,  мемлекет жоқ шығар, сірә?! 
Сондықтан, елдігіміздің  мәні,  тәуелсіздіміздің мұраты- мемлекеттік  тілді  тұғырына  қондыруға  асығуымыз  керек. Тіліміздің  тұғырына  мықтап орнығуы-131  этнос  пен  17 конфессия өкілдері тұратын  еліміздің  халқына  байланысты.  Демек,бұл  этностар  біздің татулық  пен  бірлік  орнаған  шаңырағымыздың  ортақ  тілі- қазақ  тілін  дамытуда  да  көш  бастап, эталон  болу керек.
"Қазақ тілі жайында жылаңқы 40 мақала жазғанша, 40 адамды қазақ  тіліне үйретіп шығарғанымыз артық " - демекші,өзге тілді ұлт  мектептеріне  қазақ  тілін негізгі  пәндердің  бірі  ретінде  қою тілді  дамытуға  жасалған  дұрыс  қадамдардың  бірі деп  айтуыма  болады. Тіл  үйрену орталықтары  көбейіп жатыр,әрине  ол да қуантарлық.Өзін  Қазақстанның  азаматымын  деп  санайтын  әрбір  адам  мемлекеттік  тілді білуі  шарт  деп  ойлаймын. Мен  өзге тілді  ұлт  мектептердегі  қазақ  тілі мен  әдебиеті  мұғалімімін,  тіл  үйретуде нәтиже  бар,  бірақ сабақтан  тыс қазақ  тілін  қолдануды олар жөн көрмейді.  Өйткені, үйде өз  ана  тілдерінде сөйлейді, ата - аналары  түсіне  бермейді,  мойындамайды,  сондықтан талап  етпейді. Көшеге шыққанда  қазақ  балалары орыс балаларымен  ойнап,  тіл  табысу үшін  орыс тілін тез  меңгеріп  сол  тілде  сөйлеуге  тырысады.Ары  қарай  дүкенде  тағы  басқа  қоғамдық  көліктерде  ешқандай мемлекеттік  тіл талап  етілмегендіктен қазақ  тілін  үйренуге ешқандай тырыспайды.
"Ана тілін біліп тұрып, бөтенше жақсы сөйлесең, бұл – сүйініш. Ана тілін білмей тұрып, орысша жақсы сөйлесең, бұл – күйініш. "-деп Халел Досмұхаммедұлы  сөзіне қарасақ, шынымен де жаны  бар. Бүгінгі таңда өзге  ұлт  тұрмақ , өзіміздің  азаматтарымыз ана тілін білмейтіндер бар, және білуге  де  тырыспайды,керексіз,  пайдасыз деген  пікірлерді де  естігенбіз. Тағы  да  осыған  дәлел  Әлеументтік  желілерде танымал  болып  кеткен  видеоны  көріп,  ұятқа  қалдық  десек  те  болады. Ресейдің " ЧТО?ГДЕ? Когда?"  интелектуалды  бағдарламасында мынандай сұрақ  қойылған : "Өз  тілін сыйламайтын  қай  ел?"-дегенде  ойланбастан жауап  берген."Ол-Қазақстан" .........
Міне , осындай   қынжылтатын тіл  мәселесіне байланысты мынандай қорытынды ұсыныстар:
1. Қазақстан Республикасы  Конституциясының  7  бабындағы" ...орыс  тілі ресми  түрде қазақ  тілімен тең  қолданылады"  деген  сөйлем алынса....
2.  Мемлекеттік  мекемелерде орыс  тілінен  қазақ  тіліне аудару  ісі болмаса.Аударма  ісі қатаң  бақылауда  болса.
3.  Мемлекеттік  мекемелердің  іс қағаздары  тек  қана  мемлекеттік  тілге  көшірілсе, екі  тілді  хаттар тоқтатылса.
4. Мемлекеттік  тілдің  абыройы  мен  мәртебесін  көтеруге  іс-шаралар  дұрыс  жолға  қойылып,  кеңінен  насихатталса.
Қазақ  тілінің  Мәртебесін көтеру-  ол  әрбір Қазақстандықтардың  борышы!
"Ұлт үшін тілінен қымбат еш нәрсе жоқ"-.Мағжан Жұмабаев айтып  кеткендей,біздің  барша ұлттық  кебетіміз  бен  болмысымызды, салт-санамыз бен дініміз осы  ұлттық мәдениет  пен тілімізде  жатыр. Тәуелсіз  елдің  елдігі   жас  ұрпағын парасатты  да  білімді, іскер  де  қабілетті,  отансүйгіш  те  , ұлтжанды  тұлға  етіп қалыптастыруда  мемлекеттің  тілдің  атқаратын  қызметі  орасан  зор.
Тіл-таусылмайтын  байлық. Қанша  тіл білсең, өзгеден  сонша  биіксің.  Дегенмен,  алдымен  туған  еліңнің  не  тұрып  жатқан  еліңнің  мемлекеттік  тілін  білуге  міндеттісің.





 





